
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar it-Tlieta, 16 ta’ Lulju, 2024.

Numru 5

Rikors numru 10/2022/1 AGV

Luca Cachia
V.
Direttur Registru Pubbliku; Daniela Cachia;
u Alexia Borg Bellia u Clayton Bellia fil-kwalita taghhom bhala

eredi legittimi tal-mejjet Joseph Bellia

[I-Qorti:

1. Din hija sentenza dwar appell imressaq mill-konvenuti Alexia Borg
Bellia u Clayton Bellia kontra decizjoni moghtija mill-Qorti Civili (Sezzjoni
tal-Familja) fis-7 ta’ Lulju, 2023 fejn din ordnat it-titigh mill-gabar tal-

fdalijiet tal-mejjet Joseph Bellia u t-tehid ta’ kampjuni genetici kemm minn

fug dawn il-fdalijiet u kif ukoll minn fuq I-attur Luca Cachia, sabiex isir
tqabbil bejn dawn iz-zewgd kampjuni, bil-ghan li jigi stabbilit jekk |-attur

Luca Cachia huwiex il-wild naturali tal-mejjet Joseph Bellia.

Dahla

2. B’rikors mahluf tas-17 ta’ Jannar, 2022, I-attur fisser li huwa twieled
nhar is-27 ta’ Jannar, 2002 minn relazzjoni barra miz-zwieg bejn il-
konvenuta Daniela Cachia u I-mejjet Joseph Bellia, li kien mizzewweg, u
b’hekk fl-att tat-twelid tieghu gie mnizzel bhala iben ta’ missier mhux
maghruf. Spjega li ommu kienet galtlu li huwa iben Joseph Bellia u li dan
tal-ahhar kien jaf li kien missieru u kien dejjem iqis lill-attur dagslikieku
kien ibnu. Zied jghid li kemm hu hekk, ir-relazzjoni ta’ bejnu u bejn Joseph
Bellia tjiebet tant li I-attur kien izur lil dan tal-ahhar fuq il-post tax-xoghol
biex jitghallem minghandu. Tenna wkoll li Joseph Bellia kien ta’ spiss
jghidlu li huwa kien sejjer jiehu |-passi mehtiega sabiex ilaggghu ma’

wliedu I-ohra u jgharfu formalment bhala ibnu.

3. L-attur jghid li madankollu Joseph Bellia gie nieges fin¢ident fuq il-
post tax-xoghol u b’hekk ma setax jgharfu bhala ibnu minkejja li din kienet
ix-xewqa tieghu. Huwa sostna li ghandu kull interess li jsir l-istharrig
genetiku mehtied sabiex il-paternita tieghu tigi stabbilita ufficjalment fl-att

ta’ twelid tieghu. Ghalhekk huwa fetah din il-kawza u talab lill-Qorti Civili

(Sezzjoni tal-Familja) sabiex:

«i. Tiddikjara u tiddeciedi illi I-attur Luca Cachia huwa |-wild naturali tal-
mejjet Joseph Bellia okkorrendo bl-opera ta’ periti tekni¢i u okkorrendo
wkoll permezz ta’ dawk it-testijiet u verifiki genetici mill-fdalijiet tad-
defunt; u

ii. Tordna lill-konvenut Direttur tar-Registru Pubbliku biex jeffettwa I-
korrezzjonijiet kollha necessarji u opportuni fl-att tat-twelid tal-attur Luca
Cachia inter alia sabiex I|-istqarrija ‘Unknown Father’ tigi ssostitwita bil-
konnotati tal-imsemmi Joseph Bellia u I-konnotati u d-dettalji |-ohra
kollha tieghu rikjesti mil-ligi kif ukoll kull dettall iehor Ii dina I-Onorabbli
Qorti joghgobha tordna.

Bl-ispejjez kontra I-konvenuti jew min minnhom ingunti minn issa stess
ghas-subizzjoni.»

4. ll-konvenuti Alexia Borg Bellia u Clayton Bellia wiegbu ghal dan ir-
rikors mahluf fis-17 ta’ Frar, 2022 u lagghu ghat-talbiet tal-attur b’dawn |-
eccezzjonijiet: (i) li I-attur ghandu jindika I-artikolu tal-ligi li fuqu gieghed
isejjes il-kawza tieghu; (ii) li I-konvenuta Daniela Cachia m’ghandhiex
interess guridiku fdin il-kawza minhabba Ii t-talbiet tal-attur ma
jikkon¢ernawx lilha; (iii) li b’din il-kawza I-attur gieghed jipprova jmur
forum shopping billi diga gie pprezentat rikors iehor bl-istess mertu li
mbaghad gie ¢edut; (iv) li I-lista ta’ xhieda moghtija mill-attur ma tharisx I-
Artikolu 156(4) tal-Kodiéi ta’ Organizzazzjoni u Proéedura Civili u i
x-xhieda kollha li |-attur behsiebu jressaq jridu jigu indikati b’isimhom; (v)
li huma joggezzjonaw li |-fdalijiet ta’ missierhom jigu mittiefsa sabiex isiru
t-testijiet genetici; u (vi) li huma geghdin jikkontestaw it-talbiet tal-attur

bhala mhux imsejsa, la bil-fatti u langas bil-ligi.

5. Id-Direttur tar-Registru Pubbliku wkoll wiegeb ghar-rikors mahluf

fis-17 ta’ Frar, 2022, u ressaq dawn |-e¢¢ezzjonijiet: (i) li huwa ma jaf xejn
dwar il-fatti mistqarra fir-rikors manluf; (ii) li I-Qorti ghandha tistieden lill-
partijiet sabiex jersqu ghat-testijiet geneti¢i, kif hemm imfisser fl-Artikolu
100A tal-Kodiéi Civili, u dan sabiex jigi stabbilit jekk il-mejjet Joseph
Bellia huwiex tassew il-missier naturali ta’ Luca Cachia; (iii) li jekk kemm-
il darba I-Qorti tilga’ t-talbiet tal-attur, ghandhom jigu pprezentati fl-atti d-
dettalji kollha mehtiega tal-mejjet Joseph Bellia; (iv) li ghandu jigi deciz
b’mod definittiv il-kunjom li ghandu jiehu I|-attur Luca Cachia; u (v) li huwa
ma jahti xejn ghall-kawza li fetah |-attur u ghalhekk m’ghandu jehel ebda

spejjez ta’ din il-kawza.

6. Imbaghad, fit-18 ta’ Frar, 2022, wiegbet ghar-rikors mahluf il-
konvenuta Daniela Cachia fejn din stqarret li hija m’ghandhiex oggezzjoni

ghat-talbiet imressga mill-attur.

7. Wagqt is-seduta tas-7 ta’ April, 2022, I-attur iddikjara li huwa gieghed
isejies il-kawza tieghu fuq I-Artikolu 86A tal-Kodiéi Civili. Fl-istess
seduta |-konvenuti Alexia Borg Bellia u Clayton Bellia rtiraw |-ewwel erba’

eccezzjonijiet taghhom.

8. Fuq talba maghmula mill-attur waqt is-seduta tat-28 ta’ Marzu,
2023, il-Qorti Civili (Sezzjoni tal-Familja) iddekretat li d-de¢izjoni taghha

kienet sejra tingasam f’bi¢¢tejn: (i) wahda dwar I-ewwel talba sa fejn

ghandu x’jagsam mat-talba biex isiru t-testijiet genetici; u (ii) ohra dwar il-

bqgija tat-talbiet imressga mill-attur.

9. B’decizjoni moghtija fis-7 ta’ Lulju, 2023, |-Ewwel Qorti lagghet
fparti minnha I-ewwel talba tal-attur Luca Cachia billi: (i) ordnat it-titligh
mill-gabar tal-gisem ta’ Joseph Bellia; (ii) hatret lil Dr Mario Scerri bhala
espert forensiku sabiex jindokra u jmexxi l-ezumazzjoni tal-imsemmi
Joseph Bellia u jiehu I-fdalijiet tieghu fil-kamra mortwarja tal-Isptar Mater
Dei skont il-protokoll mehtieg; (iii) hatret lil Dr Marisa Cassar bhala espert
sabiex tezamina I-fdalijiet maqlugha mill-gabar u tiehu kampjun genetiku
minnhom u tiehu wkoll kampjun genetiku minn fuq Luca Cachia biex
b’hekk twettaq Il-istharrig mehtieg fughom u tirrapporta lura lill-Qorti r-
rizultanzi tat-tqabbil bejn dawn iz-zewd kampjuni genetici; (iv) awtorizzat
lill-partijiet jew lil nies mgabbda minnhom sabiex waqt it-tnehhija mill-
gabar tal-fdalijiet tal-mejjet Joseph Bellia, ikunu prezenti biss bhala
osservaturi; (v) ordnat li l-awtoritajiet kompetenti, jigifieri d-Direttur
Generali tad-Dipartiment tas-Sahha, jigu mgharrfa bl-ordni ta’
ezumazzjoni; u (vi) ordnat li l-ispejjez marbuta mal-ezumazzjoni tal-
fdalijiet tal-mejjet Joseph Bellia u mat-tehid u I-istharrig tal-kampjuni
genetici ghandhom jithallsu provizorjament mill-attur Luca Cachia filwaqt
li I-ispejjez marbuta ma’ din id-decizjoni ghandhom jibgghu mhollija ghall-

gudizzju finali.

10. Ir-ragunijiet li wasslu lill-Qorti Civili (Sezzjoni tal-Familja) sabiex
tiddeciedi hekk kienu dawn:

«llli fil-kaz odjern, I-allegat missier, ossia Joseph Bellia gie nieqes nhar
id-9 ta’ Marzu 2021 u ghalhekk mhux lakemm wiehed jordna li jittiehed
is-solitu kampjun bejn I-allegat missier u |-wild, f’dan il-kaz ir-rikorrent, u
ghalhekk din il-Qorti ser tapprofondixxi fdan ir-rigward.

Dawn iz-zewg proceduri, ghalkemm mhux daqstant komuni, jirrizulta li
gew segwiti fi proceduri quddiem il-Qrati nostrana fejn l-allegat genitur
kien mejjet:

i. ll-proc¢edura tal-ezumazzjoni tal-mejjet u t-tehid ta’ kampjun genetiku
mill-fdalijiet tal-istess giet ordnata li ssir mill-Qrati taghna fis-sentenza fl-
ismijiet Glenda Farrugia noe v. Direttur tar-Registru Pubbliku et
deciza mill-Qorti tal-Appell nhar il-31 ta’ Ottubru 2014. Barra minn hekk
jJidher li hemm ukoll kawzi pendenti fejn il-Qorti ordnat li ssir tali
procedura, izda liema kawzi I-Qorti taghzel Ii ma taghmilx referenza
specifika ghalihom minhabba i I-iter tal-kawza ghadu ghaddej. Fil-kaz
surreferit ta’ Glenda Farrugia noe, jirrizulta illi I-attrici intavolat rikors
f'dan is-sens, liema talba giet akkolta minn din il-Qorti, izda diversament
presjeduta, u konsegwentement gie nnominat espert ghall-ezumazzjoni
tal-fdalijiet u kif ukoll espert iehor sabiex jeleva I-kampjuni u jaghmel it-
testijiet necessatji;

ii. ll-pro¢edura tat-tehid ta’ kampjun genetiku minn fuq il-qraba tal-
mejjet, giet segwita:

a. Fis-sentenza fl-ismijiet Leontine Bondin v. Domenica Bondin et
deciza nhar it-8 ta’ Novembru 2019, fejn “Dr. Marisa Cassar xehdet a
fol 35 et seq illi jekk isir test genetiku fuq I-omm, iz-zewg ulied u z-ziju
tal-ulied dan ikun jista’ jistabbilixxi li VC huwa missier [-attriCi
fpersentagg ta’ aktar minn 80%”, u kif ukoll,

b. Fis-sentenza fl-ismijiet ta’ Nathalie Sultana et v. Dr Mark Mifsud
Cutajar et noe, deciza nhar il-5 ta’ Lulju 2018, mhux appellata, fejn:

«Xehdet ukoll l-istess Dr. Marisa Cassar fl-udjenza tat-22 ta’ Frar 2018,
li kkonfermat li peress li fdan il-kaz ma kienx hemm disponibbli I-
kampjun tal-mejjet, uzat kampjun ta’ membru tal-familja tieghu, ¢joé ta’
ommu E Mc Manus u haddmet, pjuttost milli normal paternity test, dak
li jissejjah avancular index fejn ikun intuza kampjun ta’ rapprezentant
tal-allegat missier. Kompliet tispjega illi I-kampjuni ttiehdu minn fuq il-
persuna tal-attrici Natalie B, tat-tifla C B, kif ukoll ta’ omm [-allegat
missier bhala xi hadd Ii jigi minnu. Ix-xhud ikkonfermat illi wara li gew
imgabbla |-profiles ta’ A B ma’ dawk ta’ bintha, jirrizulta li m’hemmx
dubju li A B hija omm C B, u kkonfermat ulterjorment illi dan it-test
ikkonkluda wkoll li wiehed ma jistax jeskludi li t-tifel ta’ E Mc Manus huwa
missier C B. Ix-xhud fissret li din il-konkluzjoni giet raggunta abbaZzi tal-
persentagg ta’ 99.74% li, ghal kaz rapprezentattiv ghall-finijiet tal-

avancular test, huwa rizultat gholi hafna li juri li 1-probabbilta li bin E Mc
Manus huwa I-missier ta’ C B, hija 99.74%.»

Ghalkemm fdawn iz-zewg istanzi ma jidhirx li kien hemm rezistenza jew
dizgwid dwar il-proc¢eduri per se; kif tezisti fil-kaz odjern.

IKKUNSIDRAT:

Din il-Qorti tagbel ma’ dak imtenni mill-Prim’Awla tal-Qorti Civili, per
Imhallef Maurice Caruana Curran, fis-sentenza Lawrence Farrugia
sive Gatt v. Dottor Vladimir Formosa nomine deciza fid-29 ta’
Jannar, 1970 li

«lI-ligi, konsistentement mal-gustizzja u mas-serjeta u d-dinjita taghha,
ghandha sservi ta’ strument socjali kostruttiv, li biha n-nies ghandhom
dritt jingdew b’'mod prattiku li jirrendi I-frott u hajja mhux dewmien
evitabbli u aridita i jiddispraw lil dak Ii jkun u jikkreaw ostilita u xetticizmu
fost il-poplu kontra I-ligi. »
llli kif inhu risaput, mal-mewt ta’ genitur, li ggib maghha t-tmiem tal-
kapacita guridika, Il-eredi tal-mejjet ghandhom I-obbligu i jidhlu fiz-
zarbun tal-istess u jassumu |-personalita guridika minfloku. Ghalkemm
il-Qorti tifthem li jista’ jkun li tezisti I-possibbilta li I-konvenuti, ahwa Bellia,
jinsabu mahkuma minn biza’ Ii jaffac¢jaw il-possibbilta li [-attur jagsam
id-DNA taghhom, din il-Qorti trid issib bilan¢ bejn id-drittijiet ta’ kulhadd,
inkluz tal-attur.

Wara i I-Qorti hadet konsiderazzjoni tal-provi kollha, il-Qorti tinsab
moralment konvinta illi t-talba tal-attur hija gustifikata.»

11. Wara li nghataw permess mill-Qorti Civili (Sezzjoni tal-Familja), il-
konvenuti Alexia Borg Bellia u Clayton Bellia appellaw minn din id-
decizjoni b’rikors imressaq fis-27 ta’ Ottubru, 2023, fejn talbu t-thassir

taghha.

12. Id-Direttur tar-Registru Pubbliku wiegeb ghal dan l-appell fl-1 ta’
Dicembru, 2023 fejn iddikjara li sejjer jogghod ghad-decizjoni ta’ din il-
Qorti, filwaqt li l-attur Luca Cachia wiegeb fil-11 ta’ Jannar, 2024 u ta r-

ragunijiet tieghu ghalfejn jemmen li [-appell tal-konvenuti Bellia ghandu

jigi michud. ll-konvenuta Daniela Cachia ma wegbitx ghall-appell izda fid-
19 ta’ Jannar, 2024 hija ressqget nota fejn iddikjarat li hija tagbel mal-

argumenti mressga minn Luca Cachia fit-twegiba tal-appell tieghu.

13. Inzamm smigh fit-30 ta’ Mejju, 2024 u minn hemmhekk il-kawza

thalliet sabiex tinghata s-sentenza Illum.

Konsiderazzjonijiet:

14. Fl-aggravju wahdieni taghhom, il-konvenuti appellanti jsostnu li I-
procedura tal-ezumazzjoni hija wahda straordinarja u ghalhekk trid
tittiehed bis-serjeta u ghandha titwettaq biss bhala I-ahhar rimedju. Jishqu
li hija ta’ wega’ ghalihom, bhala wlied il-mejjet Joseph Bellia, li jaraw lil
persuna tant ghaziza ghalihom tinqala’ mill-qabar fuq talba ta’ persuna
ohra li gieghed jallega li huwa iben I-istess Joseph Bellia u li sa ftit gabel

infethet din il-kawza langas biss kienu jafu li jezisti.

15. Izidu jghidu li biex il-Qorti tordna li titwettaq din il-pro¢edura, hija
ma tistax toqghod fuq sempli¢i allegazzjonijiet izda trid tkun konvinta
moralment li: (i) fiz-zmien li fih tnissel fil-guf I-attur Luca Cachia, ommu
Daniela Cachia u Joseph Bellia kellhom relazzjonijiet intimi li wasslu
ghall-konc¢epiment tieghu; u (ii) li fl-istess zmien Daniela Cachia ma

kellhiex relazzjonijiet intimi ma’ terzi.

16. ll-konvenuti appellanti jtennu li |-fatt wahdu li l-attur ressaqg provi
biex juri li ommu kellha relazzjoni mal-mejjet Joseph Bellia, bl-ebda mod
ma jfisser li dan huwa |-missier naturali tieghu ghaliex matul is-smigh tal-
kawza I-konvenuta Daniela Cachia ma kienet kredibbli xejn. Jissoktaw
jghidu li I-attur nagas milli jressaq provi siewja li jistabbilixxu xi rabta bejnu
u bejn il-mejjet Joseph Bellia u f'dan ir-rigward jaghmlu referenza ghal
numru ta’ kontradizzjonijiet li fil-fehma taghhom igibu fix-xejn |-verzjonijiet
tieghu u ta” ommu. Kemm hu hekk, huma jishqu li jekk Joseph Bellia kien
igis lill-attur bhala ibnu u dejjem sab |-ghajnuna tieghu, dan ma kien xejn
ghajr frott tar-relazzjoni li Joseph Bellia kellu ma’ omm [-attur. Isostnu li
dan kollu juri li l-attur, fimkien ma’ ommu, hadmu b’'mod kalkulat biex
japprofittaw minn fuq il-mejjet Joseph Bellia u |-werrieta tieghu. Itennu i
I-provi mressga mill-attur aktar fihom dubji milli ¢ertezzi u ma jwasslux

ghall-konvinzjoni morali li dak li gieghed jallega l-attur huwa minnu.

17. Huma jaghlqu billi jghidu li mhuwiex minnu li bid-decizjoni tal-
Ewwel Qorti nstab bilan¢ bejn id-drittijiet ta’ kulhadd. Mod iehor, huma
jilmentaw li bid-decizjoni tal-Ewwel Qorti gieghed jigi mittiefes il-jedd
taghhom ghar-rispett tal-hajja privata u tal-familja. Ifissru li fl-ahhar mill-
ahhar hemm metodi ohra li jistghu jwasslu ghall-istess rizultat li sejjer
jinkiseb Dbl-istharrig xjentifiku fuq il-fdalijiet tal-mejjet Joseph Bellia,

fosthom billi jittiehed kampjun genetiku minghand membri ohra tal-familja,

bhalma huwa hu |-mejjet Joseph Bellia.

18. Din il-Qorti titlaq billi taghraf i I-izvilupp fil-medic¢ina genetika li sar
fl-ahhar snin haffef mhux ftit ix-xoghol ta’ min jehtieglu jiggudika kawza
ta’ filjazzjoni bhal din u ghamilha possibbli li I-Qorti tiggudika kaz hekk
delikat b’kuxjenza aktar kwieta. Kemm hu hekk, il-ligi taghti piz qawwi
hafna lill-prova miksuba permezz tal-istharri§ genetiku ghaliex dan huwa
l-uniku metodu xjentifiku li bih wiehed jista’ jiddetermina b’¢ertezza |-
paternita ta’ wild u b’hekk il-valur probattiv tieghu jeghleb b’mod
sostanzjali kull prova ohra, fosthom dik dwar jekk kienx hemm relazzjoni
intima bejn omm il-wild u Il-allegat missier (ara Kalacheva v. Ir-Russja
maqtugha mill-Qorti Ewropea tad-Drittijiet tal-Bniedem fis-7 ta’ Mejju,
2009 u Lawrence Bordieri et v. Anne Marie Chetcuti Ray et deciza

mill-Qorti tal-Appell fit-22 ta’ Gunju, 2023).

19. Issa fir-rikors tal-appell taghhom, il-konvenuti ahwa Bellia jiimentaw
li [-ordnijiet moghtija mill-Ewwel Qorti geghdin ixellfu d-dritt taghhom ghar-
rispett tal-hajja privata u tal-familja. Ghalkemm, fl-appell taghhom I-
appellanti Bellia ma jaghmlux referenza ghal xi artikolu tal-ligi, din il-Qorti
gieghda tifhem li b’dan I-argument huma geghdin isostnu li [-ordnijiet tal-
Ewwel Qorti sejrin jiksrulhom id-dritt fundamentali taghhom ghar-rispett
tal-hajja privata u tal-familja kif imhares bl-Artikolu 8 tal-Konvenzjoni

Ewropea.

20. L-ghan ewlieni wara I-Artikolu 8, hawn fug imsemmi, huwa li jhares
l-individwu minn indhil arbitrarju ta’ awtoritajiet pubbli¢i (ara P&S v. IlI-
Polonja moghtija mill-Qorti Ewropea tad-Drittijiet tal-Bniedem fit-30 ta’
Ottubru 2012 u Nunez v. In-Norvegja maqgtugha mill-Qorti Ewropea tad-
Drittijiet tal-Bniedem fit-28 ta’ Gunju, 2011). Kif imtenni minn William A.
Schabas fl-opra tieghu The European Convention on Human Rights:
A Commentary, fpagna 366, «The wording (of article 8) suggests a

profounding negative right to be left alone.»

21. Dinil-Qorti taghraf li I-konvenuti ahwa Bellia sejrin igarrbu ndhil fil-
hajja privata taghhom u kif ukoll tal-mibki missierhom jekk kemme-il darba
I-fdalijiet ta’ missierhom Joseph Bellia jingalghu mill-qabar sabiex isir |-
ezami genetiku fughom. Tassew, il-proc¢edura tal-hrug mill-gabar tal-
fdalijiet ta’ persuna tant ghaziza ghalihom tista’ tkun ta’ wgiegh ta’ galb
ghalihom u hija wahda straordinarja ghaliex ixxekklu milli jithalla jistrieh
fil-paci. Madankollu, m’ghandux ikun hemm dubju li dan I-indhil huwa
wiehed gustifikabbli skont it-tieni pargrafu tal-Artikolu 8 tal-Konvenzjoni

Ewropea.

22. Fil-kaz taghna, l-ordni biex isir I-ezami genetiku fuq il-fdalijiet ta’
Joseph Bellia saret skont I-Artikoli 70A u 100A tal-Kodiéi Civili. Issa

skont il-gurisprudenza biex indhil ikun skont il-ligi, jehtieg mhux biss li jsir

tant is-sahha ta’ xi ligi li tkun fis-sehh, kif inhuwa sewwasew dan il-kaz,
imma wkoll li t-twettiq ta’ kull ghemil ma jkunx jiddependi minn
diskrezzjoni bla razan jew uzata b’mod li hadd ma jista’ jobsru (ara
Olsson v. L-iSvezja (Nru. 1) dec¢iza mill-Qorti Ewropea tad-Dirittijiet tal-
Bniedem fl-24 ta’ Marzu, 1998). Min-naha I-ohra biex mizura ta’ ndhil tkun
titgies bhala wahda mehtiega f'soc¢jeta demokratika, irid jintwera li kienet
wahda mnissla minn htiega urgenti socjali li tkun proporzjonali mal-ghan
mixtieq (ara Gillow v. Ir-Renju Unit moghtija mill-Qorti Ewropea tad-
Drittijiet tal-Bniedem fl-24 ta’ Novembru, 1986) u prevedibbli fit-thaddim
taghha biex taghti ¢-Certezza tad-dritt (ara Leander v. L-iSvezja
maqtugha mill-Qorti Ewropea tad-Drittijiet tal-Bniedem fis-26 ta’ Marzu,

1987).

23. Biex l-ezami genetiku jitgies li jmur lil hemm mill-parametri tal-
proporzjonalita mistennija taht I-Artikolu 8 tal-Konvenzjoni Ewropea,
irid jirrizulta li min talab ezami bhal dak ikun naqas fih I-interess i jitolbu,
jew ikun ittraskura r-rimedju mfittex minnu, jew ikun mexa b’'mod li jkun
donnu rrinunzja ghalih jew inkella ma jkunx fittxu b’ghaqgal (ara Pavlik v.
L-iSlovakkja deciza mill-Qorti Ewropea tad-Dirittijiet tal-Bniedem fl-10 ta’
Ottubru, 2006). II-fatt li I-Istat jaghzel li jaghmel ezami bhal dak wiehed
obbligatorju ma jwassalx ghal ksur tal-Artikolu 8, hawn fugq imsemmi,
minhabba ndhil zejjed jew nuggas ta’ proporzjonalita. Ghall-kuntrarju, dan

huwa element ta’ azzjoni pozittiva mehuda mill-Istat biex ihares il-jedd ta’

min ikun qgieghed fifittex i jistabbilixxi |-paternita tieghu, filwaqt li jzomm
bilan¢ bejn il-jeddijiet li jistghu jkunu kunfliggenti bejn il-wild u I-genitur
naturali jew il-werrieta tieghu (ara Mikulic v. II-Kroazja moghtija mill-
Qorti Ewropea tad-Drittijiet tal-Bniedem fl-4 ta’ Settembru, 2002,
Backlund v. ll-Finlandja maqtugha mill-Qorti Ewropea tad-Dirittijiet tal-
Bniedem fis-6 ta’ Lulju, 2010 u Diana Abdillav. Francesco Saverio sive

Frank Mifsud et deciza mill-Qorti Kostituzzjonali fis-26 ta’ Gunju, 2015).

24. Tassew, ir-rispett ghall-hajja privata jehtieg li kulhadd ghandu jkun
fqaghda li jistabbilixxi d-dettalji tal-identita tieghu bhala bniedem
individwali. M’hemmx dubju li d-dritt tal-individwu ghal dan it-taghrif,
fosthom il-jedd li jikxef il-verita dwar I-identita tal-genituri tieghu, huwa
importanti ferm ghalih ghaliex dan jaghgen il-personalitd u I-identita
tieghu (ara Calin u ohrajn v. Ir-Rumanija moghtija mill-Qorti Ewropea

tad-Drittijiet tal-Bniedem fid-19 ta’ Lulju, 2016).

25. Fl-istess waqt, wiehed irid izomm quddiem ghajnejh i I-harsien tad-
drittijiet ta’ terzi persuni, jista’ jkun ta’ tfixkil biex dawn jigu mgieghla jersqu
ghal testijiet medici, fosthom I|-ezami genetiku. Ghalhekk, kif tajjeb
irragunat I-Ewwel Qorti, f'kazijiet bhal dawn min jiggudika jehtiedlu jikseb
bilan¢ bejn id-drittijiet ta’ dawk li jkun jridu li jitwettaq I-ezami genetiku u
dawk li ma jkunux iridu. Meta tigi biex tizen I-interessi differenti tal-partijiet

fkawza partikolari bhal din, il-Qorti trid tgis min-naha I-wahda, id-dritt tal-

attur li jistabbilixxi min huma I-genituri tieghu u min-naha I-ohra, id-dritt ta’
terzi li ma ssirx hsara lill-fdalijiet ta’ qrabathom, id-dritt li ma jonqosx ir-
rispett lejn il-mejjet u l-interess pubbliku li tinkiseb i¢-Certezza legali (ara
Jaggi v. L-iSvizzera maqtugha mill-Qorti Ewropea tad-Drittijiet tal-

Bniedem fit-13 ta’ Lulju, 2006).

26. Fil-kaz taghna, din il-Qorti jidhrilha Ii mill-provi li ressaq sa issa I-
attur, dan irnexxielu juri li huwa ghandu interess shih li jitwettaq I-ezami
genetiku, kemm fuqu u kif ukoll fuq il-fdalijiet tal-mejjet Joseph Bellia. Dan
huwa sewwasew kaz fejn I-indhil fil-hajja privata tal-appellanti Bellia u
tal-mejjet Joseph Bellia huwa Justifikat ghaliex ghandu I-ghan i
jistabbilixxi I-identita personali tal-attur u jhares I-interess patrimonjali
tieghu fir-rigward ta’ Joseph Bellia jekk kemm-il darba r-rizultanzi tal-
ezami genetiku juru li dan huwa I-missier bijologiku tieghu (ara Loraine
Attard pro et nomine v. L-Avukat tal-Istat deciza mill-Prim’Awla tal-

Qorti Civili (Sede Kostituzzjonali) fit-2 ta’ Dicembru, 2021).

27. Tabilhaqq, matul is-smigh tal-provi, I-attur irnexxielu jressaq prova
tajba tar-relazzjoni li huwa kellu ma’ Joseph Bellia. Kemm hu hekk, fl-atti
wiehed isib: (i) numru ta’ messaggi li ntbaghtu bejnu u bejn Joseph Bellia,
fosthom dak fejn I-attur ta l-awgurju ta’ Jum il-Missier lil Bellia u dan
irringrazzjah lura; (ii) numru ta’ ritratti tal-attur flimkien ma’ Joseph Bellia,

fejn sahansitra fuhud minnhom dan tal-ahhar jidher flimkien mal-attur

jagsam il-kejk ta’ ghelug snin Il-attur; (iii) ix-xhieda tat-tfajla tal-attur,
Trudie Buhagiar Argento, fejn din stqarret li hija ltagghet ma’ Joseph
Bellia u tafu bhala missier |-attur; u (iv) x-xhieda ta’ Carmelo Farrugia, li
kien habib tal-mejjet Joseph Bellia u fisser li dan tal-ahhar kien jghidlu li

[-attur jigi ibnu.

28. Minbarra dan, il-konvenuta Daniela Cachia, li tigi omm Il-attur,
gieghda tagbel mal-pozizzjoni ta’ binha fdin il-kawza, viz. li huwa jigi
maghruf bhala iben Joseph Bellia, u matul is-smigh tal-kawza xehdet: (i)
li hija damet f'relazzjoni ma’ Joseph Bellia tul iz-zmien kollu bejn is-snin
1998 u 2015; u (ii) li fdan iz-zmien kollu, li matulu twieled I-attur, hija
kellha relazzjonijiet intimi biss ma’ Joseph Bellia. Min-naha |-ohra, I-
appellanti Bellia ma ressqu ebda prova |li Daniela Cachia kellha xi
relazzjoni intima ma’ rgiel ohra fl-istess zmien li fih tnissel I-attur. Anzi,
minn dari tar-rikors tal-appell taghhom, jidher li huma geghdin jagblu i

omm l-attur kienet frelazzjoni ma’ missierhom Joseph Bellia fil-passat.

29. Issa huwa minnu li fkazijiet bhal dan, wiehed ma jistax iqis il-kelma
ta’ omm il-wild li gieghed ifittex il-paternita tieghu bhala Vangelu ghaliex
l-omm jista’ jkollha motivazzjonijiet ulterjuri biex taghmel dikjarazzjoni
bhal din, li whud minnhom jista’ jkollhom I-ghan li jaharbu mill-gustizzja u
jahbu l-veritd. Madankollu, din id-dikjarazzjoni tal-omm trid tinghata I-

attenzjoni u |-piz li jixirgilha fid-dawl tal-provi kollha i jkunu tressqu (ara

Privitera nomine v. Meli moghtija mill-Prim’Awla tal-Qorti Civili fl-20 ta’
Jannar, 1889, Joseph Camilleri v. Sharon Camilleri maghrufa wkoll
bhala Sharon Kitcher pro et noe et maqtugha mill-Prim’Awla tal-Qorti
Civili fil-31 ta’ Jannar, 2003 u Martin Portelli v. Rebecca Portelli et

deciza mill-Qorti tal-Appell fid-19 ta’ April, 2005).

30. Meta tqgis il-provi migjuba mill-partijiet kollha flimkien, b’mod
partikolari r-ritratti u I-messagg@i hawn fuq imsemmija u d-dikjarazzjoni tal-
omm, din il-Qorti thoss li I-attur irnexxilu juri li bejnu u bejn il-mejjet Joseph
Bellia kien hemm rabta li tixbah ferm lil dik ta’ bejn iben u missier. Fl-
istess waqt, ma ntweriex li l-attur b’xi mod irrinunzja ghall-jedd tieghu i
jsir jaf min tassew huwa missieru jew li huwa ma uzax b’ghaqal ir-rimed;i
li taghtih il-ligi fdan ir-rigward. B'zieda ma’ dan, il-Qorti tqis ukoll Ii I-
konvenuti ma sejsux l-oppozizzjoni taghhom ghall-qlugh mill-qabar ta’

gisem missierhom biex jittiehed minnu kampjun genetiku, fuq ragunijiet

31. Terga’ u tghid, ghalkemm fl-appell taghhom, il-konvenuti Bellia
sahqu li l-ezami genetiku jista' jsir billi jittiehed kampjun genetiku
minghand membri ohra tal-familja tal-mejjet Bellia, u b’hekk tigi evitata |-
ezumazzjoni ta’ missierhom, fl-istess waqt huma gaghdu lura milli joffru li
jittehdilhom kampjun genetiku sabiex jigi determinat jekk huma u I-attur

humiex tassew ahwa mill-istess missier.

32. Ghalhekk, meqgjus dan kollu, din il-Qorti tmil aktar lejn il-pozizzjoni
tal-attur li I-mejjet Joseph Bellia ghandu jingala’ mill-gabar sabiex
jitwettaq l-ezami genetiku. Wara kollox, il-kejl li jrid jigi uzat hawnhekk
biex jigi deciz jekk ghandux jitwettaq dan I-ezami huwa dak tal-probabilis
causa litigandi u mhux tal-iusta causa litigandi. F'dan il-kaz, mill-provi
li tressqu, din il-Qorti tinsab sodisfatta li hemm ¢ans tajjeb li I-mejjet
Joseph Bellia tassew jista’ jkun il-missier naturali tal-attur. B’hekk ikun
xieraq li jitwettaq I-ezami genetiku fuq il-fdalijiet tal-mejjet Bellia sabiex

tigi stabbilita darba ghal dejjem din il-probabbilta.

33. Ghalhekk I-appell tal-konvenuti ahwa Bellia gieghed jigi mi¢hud.

Decizjoni

Ghaldagstant ghar-ragunijiet fuq imsemmija, din il-Qorti gieghda tichad
l-appell tal-konvenuti Alexia Borg Bellia u Clayton Bellia u tikkonferma d-
decizjoni moghtija mill-Qorti Civili (Sezzjoni tal-Familja) fis-7 ta’ Lulju,
2023. L-ispejjez marbuta ma’ dan l-appell ghandhom jithallsu mill-

konvenuti ahwa Bellia.

Fl-anhhar nett, il-Qorti tordna lir-Registratur tal-Qrati Civili u Tribunali

sabiex jibghat I-atti tal-kawza lura lill-Qorti Civili (Sezzjoni tal-Familja) bil-

ghan li jissokta s-smigh ta’ din il-kawza quddiemha.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
SS

